
     ՀԱՅԱՍՏԱՆ ՀԱՆՐԱՊԵՏՈՒԹՅԱՆ
ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
<<ԱՎԱՆ>> ՀՈԳԵԿԱՆ ԱՌՈՂՋՈՒԹՅԱՆ ԿԵՆՏՐՈՆ ՓԲԸ


ՀՀ ք. Երևան Աճառյան 1-ին նրբ.,շենք 21



հեռ. (+37460) 28-01-01
              <<27>> օգոստոսի 2018թ.
	
	<<ՊԱՆՏԵՌԱ ՍԻՔՅՈՒՐԻԹԻ>> ՍՊԸ-Ի ՏՆՕՐԵՆ 
ՊԱՐՈՆ Վ. ԴԱՐԲԻՆՅԱՆԻՆ
 ՀՀ, ք. Երևան Թումանյան 2-րդ փակ. 1-ին տուն 2-րդ բն.



ԾԱՆՈՒՑՈՒՄ
23.01.2018թ. թիվ ԱՀԱԿ-ԳՀԾՁԲ-18/3 պայմանագիրը միակողմանի լուծելու մասին

   Հարգելի պարոն ԴԱՐԲԻՆՅԱՆ
ՀՀ ԱՆ <<«Ավան» Հոգեկան առողջության կենտրոն>> ՓԲԸ-ի (այսուհետ՝ նաև Պատվիրատու)  և <<Պանտեռա Սիքյուրիթի>> ՍՊԸ-ի (այսուհետ՝ նաև Կատարող) միջև 23.01.18թ. կնքվել է պետության կարիքների համար հիվանդանոցային օժանդակ ծառայությունների, դռնպահ հիվանդապահի ծառայությունների մատուցման պետական գնման թիվ ԱՀԱԿ-ԳՀԾՁԲ-18/3 պայմանագիրը (այսուհետ՝ Պայմանագիր), որով նախատեսված՝ Կատարողի պարատավորությունները մանրամասն նկարագրված են Պայմանագրի անբաժանանելի և բաղկացուցիչ մասը կազմող՝ Պայմանագրի թիվ 1 հավելվածով: 
Կատարող ընկերության անձնակազմի կողմից 30.07.2018թ. և 31.07.2018թ. թույլ են տրվել Պայմանագրի թիվ 1 հավելվածով նախատեսված՝ ծառայությունների կատարման էական խախտումներ: Այլ կերպ ասած, Կատարողի կողմից թույլ է տրվել Պայմանագրի կատարման էական խախտումներ, որը հիմք է հանդիսանում Պատցիրատուի կողմից Պայմանագիրը միակողմանի լուծելու համար: 

Մասնավորապես.

1. Կատարող Ընկերության աշխատակիցը՝ Կանդիլջյան Արտավազդը 31.07.2018թ., ժամը 13:00-ի սահմաններում լքել է իր պահակակետը, այդ մասին տեղյակ չպահելով բուժանձնակազմին և բանալիները հանձնել է հիվանդապահ Մելիքսեթյան Մուշեղին: 
Մինչդեռ, Պայմանագրի թիվ 1 հավելվածով սահմանված՝ ծառայությունների մատուցման տեխնիկական բնութագրի /այսուհետ՝ նաև Տեխնիկական բնութագիր/ 4-րդ կետի համաձայն՝ Դռնապահ Հիվանդապահները չպետք է լքեն իրենց հենակետը մինչև համապատասխանորեն չհանձնեն հերթափոխը:

Ընդ որում, նույն Տեխնիկական բնութագրով սահմանված է նաև, որ պարտադիր անհրաժեշտ է զեկուցել անհամապատասխանությունների, խախտումների և պատահարների մասին: Այսինքն, եթե նույնիսկ վերոհիշյալ խախտումն ու անհամապատասխանությունը պայմանավորված լիներ որոշակի անհրաժեշտությամբ, ապա պետք է այդ մասին Կատարող Ընկերության կամ վերջինիս աշխատակցի կողմից զեկուցվեր Պատվիրատու Ընկերության համապատասխան պաշտոնատար անձին, որն ըստ էության չի կատարվել:     
2. Կատարող Ընկերության աշխատակից՝ դռնապահ-հիվանդապահը, որը ըստ տեխնիկական բնութագրի պարտավոր է հիվանդների հետ կապված միջադեպերին միջամտելու և անհրաժեշտության դեպքում օգնություն ցուցաբերելու, միջադեպերի ընթացքում ոչ միայն չի միջամտել, այլև հիվանդի պահանջին՝ դուրս թողնել իրեն, բացել է դուռը և հիվանդին դուրս թողել, ընդ որում հիվանդը գտնվում էր պարտադիր բուժման մեջ։ Հիշյալ դեպքը տեղի է ունեցել 30.07.2018թ., որի ժամանակ հիվանդ Գագիկ Հարությունյանը հարձակվել է բուժ. պերսոնալի վրա, իսկ աշխատակիցը ոչ մի օգնություն և միջամտություն չի ցուցաբերել։
3. Ըստ տարբեր աղբյուրներից ստացված տեղեկությունների, Կատարող Ընկերության անվտանգության որոշ աշխատակիցներ սիստեմատիկաբար իրենց հետ ալկոհոլային խմիչք են բերում «Ավան» Հոգեկան առողջության կենտրոն և այն վաճառում են հիվանդներն։ 

Այսպիսով, վերոգրյալով պայմանավորված գնումների մասին ՀՀ օրենսդրության համապատասխան, 15.12.17թ. գնման հայտը նախագծած պատասխանատու ստորաբաժանման կողմից տրվել է բացասական եզրակացություն:
Պայմանագրի 2.1.3-րդ կետի ա) ենթակետ համաձայն՝ Պատվիրատուն իրավունք ունի միակողմանի լուծել պայմանագիրը, եթե Կատարողն էականորեն խախտել է պայմանագիրը։ Կատարողի կողմից պայմանագիրը խախտելն էական է համարվում, եթե մատուցված ծառայությունը չի համապատասխանում պայմանագրի N 1 հավելվածով սահմանված պահանջներին:
ՀՀ քաղաքացիական օրենսգրքի 345-րդ հոդվածի 2-րդ կետի համաձայն՝ պարտավորությունները ծագում են պայմանագրից, … :

ՀՀ քաղաքացիական օրենսգրքի 347-րդ հոդվածի համաձայն՝ պարտավորությունները պետք է կատարվեն պատշաճ` պարտավորության պայմաններին, օրենքին և այլ իրավական ակտերի պահանջներին համապատասխան, … :
ՀՀ քաղաքացիական օրենսգրքի 780-րդ հոդվածի 1-ին կետի համաձայն՝ պատվիրատուն իրավունք ունի հրաժարվել ծառայությունների վճարովի մատուցման պայմանագիրը կատարելուց` կատարողի փաստացի կատարած ծախսերը վճարելու պայմանով:

Ելնելով վերոգրյալից և հիմք ընդունելով Պայմանագրի 2.1.3-րդ կետի ա) ենթակետը, ինչպես նաև ՀՀ քաղաքացիական օրենսգրքի 780-րդ հոդվածի 1-ին կետը, սույնով ծանուցում ենք Ձեզ այն մասին, որ ՀՀ ԱՆ <<«Ավան» Հոգեկան առողջության կենտրոն>> ՓԲԸ-ն 2018 թվականի օգոստոսի 27-ից՝ միակողմանի լուծում է ՀՀ ԱՆ <<«Ավան» Հոգեկան առողջության կենտրոն>> ՓԲԸ-ի և <<Պանտեռա Սիքյուրիթի>> ՍՊԸ-ի միջև կնքված 23.01.18թ. թիվ ԱՀԱԿ-ԳՀԾՁԲ-18/3 «Պետության կարիքների համար հիվանդանոցային օժանդակ ծառայությունների, դռնպահ հիվանդապահի ծառայությունների մատուցման պետական գնման» պայմանագիրը: 
ՀԱՐԳԱՆՔՈՎ
<<ՀՀ ԱՆ <<Ավան>> Հոգեկան առողջության կենտրոն>>  ՓԲԸ 
Տնօրեն՝ Ա. Հակոբյան

